Техникалық тапсырма

	Лауазымы:
	Жоба менеджері – қаржылық кеңесші (бұдан әрі – Орындаушы)

	Жобаның атауы:
	Қазақстандағы таза технологиялар саласындағы жаһандық инновациялар бағдарламасы – Қазақстанда жасыл жұмыс орындарын құру мақсатында таза технологиялар мен ШОБ-тағы кәсіпкерлікті ілгерілету

	Шарт түрі:
	Ақылы қызмет көрсету туралы шарт

	Қызмет көрсету орны:
	Астана қ., Қазақстан

	Қызмет көрсету мерзімі:
	Шартқа қол қойылған күннен бастап 2026 жылғы 10 шілдеге дейін


КІРІСПЕ:
«Жасыл технологиялар және инвестициялық жобалардың халықаралық орталығы» КЕАҚ (бұдан әрі – Орталық) 2020 жылы Қазақстан Республикасы Экология, геология және табиғи ресурстар министрлігі тарапынан «Қазақстандағы таза технологиялар саласындағы жаһандық инновациялар бағдарламасы – Қазақстанда жасыл жұмыс орындарын құру мақсатында таза технологиялар мен ШОБ-тағы кәсіпкерлікті ілгерілету» жобасының (бұдан әрі – GCIP-Kazakhstan жобасы) ұлттық іске асырушы ұйымы ретінде айқындалды.
GCIP-Kazakhstan жобасы парниктік газдар шығарындыларын және ресурстарды тұтынуды қысқартуға алып келетін инновациялық шешімдерді әзірлеуге және ауқымдауға бағытталған. Сонымен қатар, жоба инвестиция тартуға, жұмыс орындарын құруға және таза технологиялар нарығын дамытуға бағытталған.

НЕГІЗДЕМЕ:
2025 жылғы 17 қарашада ЮНИДО мен «Жасыл технологиялар және инвестициялық жобалардың халықаралық орталығы» КЕАҚ арасында қол қойылған Жобаны іске асыру туралы келісімге №1 Қосымша келісімге сәйкес GCIP-Kazakhstan жобасын іске асыру мерзімі 2026 жылғы 31 желтоқсанға дейін ұзартылды. Жобаны іске асыру мерзімінің ұзартылуына, сондай-ақ оның сапалы түрде аяқталуын қамтамасыз ету қажеттілігіне байланысты, бекітілген жұмыс жоспары мен жоба бюджеті шеңберінде жобалық міндеттерді іске асыруда уақтылы, сапалы және үйлестірілген операциялық қолдауды, сондай-ақ қаржылық-талдамалық қолдауды қамтамасыз ету үшін жоба менеджері – қаржылық кеңесшіні тарту қажеттілігі туындайды. Қосымша түрде, жобаны іске асырудың ұзартылған кезеңі аясында таза технологиялар саласындағы Жаһандық инновациялар бағдарламасының келесі циклін бастау және дайындау мақсатында Ұлттық координаторға жәрдем көрсету үшін талдамалық және үйлестіру жұмыстары жүргізіледі деп көзделеді. Бұл жұмыстар негізгі ұлттық және халықаралық серіктестермен өзара іс-қимылды, сондай-ақ бағдарламаның кейінгі кезеңдеріне арналған тұжырымдамалық және бағдарламалық ұсыныстарды дайындауға қатысуды қамтиды.

МAҚСАТЫ:
Орындаушының жұмысының жалпы мақсаты жобалық құжаттамада белгіленген мақсаттарға, жұмыс жоспарына және бюджетке сәйкес жобаны табысты іске асыру болып табылады.

ҚЫЗМЕТ КӨРСЕТУ КӨЛЕМІ: 
1. Бекітілген жоба жұмыс жоспарына сәйкес GCIP-Kazakhstan жобасы шеңберіндегі іс-шараларды іске асыруға операциялық қолдау көрсету.
2. GCIP-Kazakhstan жобасының қатысушысы болып табылатын стартаптарды сүйемелдеу, оның ішінде коммуникация жүргізу, деректерді жинау және бастапқы жүйелеу, сондай-ақ өз құзыреті шеңберінде бағдарлама талаптарының сақталуын бақылау.
3. Жобаны іске асырудың операциялық мәселелері бойынша ЮНИДО-ны қоса алғанда, ұлттық және халықаралық жоба серіктестерімен, сондай-ақ өзге де мүдделі тараптармен өзара іс-қимылды үйлестіруге жәрдем көрсету.
4. GCIP бекітілген әдістемесіне сәйкес бағдарламаның үшінші циклі стартаптарына пост-акселерациялық қолдауды үйлестіруге жәрдем көрсету.
5. Жоба бойынша есептілікте кейіннен пайдалану үшін стартаптар мен жоба серіктестерінен есептік материалдарды дайындау, жинау және жүйелеу.
6. Орталықтың, жобаның Ұлттық координаторының және/немесе ЮНИДО-ның сұранысы бойынша GCIP-Kazakhstan жобасын іске асыруға қатысты анықтамаларды, презентацияларды, ақпараттық және талдамалық материалдарды дайындау
7. Жобаның есептік материалдарын дайындауға және келісуге қатысу, сондай-ақ Ұлттық координатормен өзара іс-қимыл шеңберінде жоба бюджетінің орындалуын мониторингтеуге, оның ішінде ауытқуларды талдауға жәрдем көрсету.
8. GCIP-Kazakhstan жобасын қаржылық-талдамалық сүйемелдеуге қатысу, оның ішінде қаржылық деректерді талдау, есептік көрсеткіштердің дұрыстығын тексеру, сондай-ақ өз құзыреті шеңберінде қаржылық анықтамалар мен талдамалық материалдарды дайындау.
9. Орталықтың тапсырмасы бойынша жобаның мақсаттары, міндеттері және мандаты шеңберінде GCIP-Kazakhstan жобасын іске асырумен және оның тұрақты жалғасуын қамтамасыз етумен тікелей байланысты өзге де іс-шараларды орындау. 

ҚЫЗМЕТТЕРДІҢ МІНДЕТТЕРІ:
Орындаушының негізгі міндеті GCIP-Kazakhstan жобасының жобалық процестеріне операциялық және қаржылық-талдамалық қолдау көрсету, сондай-ақ өз құзыреті шеңберінде стартаптармен, серіктестермен және Орталықтың ішкі құрылымдық бөлімшелерімен тиімді өзара іс-қимыл жасау арқылы жобалық көрсеткіштерге қол жеткізуде Жобаның Ұлттық координаторына жәрдемдесу болып табылады.

ШЕКТЕУЛЕР:
GCIP-Kazakhstan жобасы шеңберінде стартаппен жұмыс істеу процесі толық аяқталғанға дейін GCIP-Kazakhstan жобасының акселерация немесе пре-акселерация бағдарламасының ағымдағы қатысушысы болып табылатын стартапта қатысушы ретінде қатысуға және стартаппен бірлесіп пайда табуға тыйым салынады. Орындаушы GCIP-Kazakhstan жобасы бағдарламасына қатысатын барлық стартаптарға бірдей деңгейде назар аударады. Жекелеген стартаптарды бөліп көрсетуге және белгілі бір стартаптарға басымдық беруге жол берілмейді.

ҮЙЛЕСТІРУ: 
Орындаушы Орталықтың Жасыл технологиялар департаментінің (бұдан әрі – ЖТД) директорының басшылығымен және GCIP-Kazakhstan жобасының Ұлттық координаторымен тығыз өзара іс-қимылда жұмыс істейді.  
Орындаушы GCIP-Kazakhstan жобасы бойынша күнделікті жұмысты жүзеге асырады. 


КЕЗЕҢДЕР, ҚЫЗМЕТТЕР, НӘТИЖЕЛЕР ЖӘНЕ МЕРЗІМДЕР

	Кезең
	Қызметтер және нәтижелер
	Қызмет көрсету мерзімі (шарт жасалған күннен бастап)

	I-IX
	GCIP-Kazakhstan жобасын іске асыруға қатысты, оның ішінде талдамалық және қаржылық жинақтаушы материалдарды қамтитын анықтамаларды, презентацияларды, ақпараттық және талдамалық материалдарды Орталықтың, жобаның Ұлттық координаторының және/немесе ЮНИДО-ның сұранысы бойынша дайындау.
	

Ай сайын





	
	GCIP-Kazakhstan жобасының қатысушысы болып табылатын стартаптармен коммуникация жүргізу және олармен үйлестіруге қатысу, оның ішінде ЮНИДО немесе Орталықтың сұранысы бойынша қажетті деректерді жинау, бағдарлама талаптары мен ақпаратты ұсыну мерзімдерінің сақталуын бақылау.
	

	
	GCIP-Kazakhstan жобасының пост-акселерациясы / кеңейтілген акселерациясы шеңберіндегі іс-шараларға ұйымдастырушылық және әкімшілік қолдау көрсетуге жәрдемдесу.
	

	
	Жоба бойынша ішкі жұмыс файлдарын (стартаптар тізілімдері, қатысушылар дерекқорлары, есептік кестелер, презентациялық, қаржылық-талдамалық материалдар және т.б.) жүргізуді және өзектендіруді қамтамасыз ету.
	

	
	GCIP-Kazakhstan жобасының іске асырылу барысы бойынша тоқсандық және/немесе жылдық есепті дайындауда, оның ішінде есептіліктің талдамалық және қаржылық бөлімдерін қалыптастыруға қатысу арқылы Жобаның Ұлттық координаторына жәрдемдесу.
	

	
	Жобаны басқару комитеті (ЖБК) отырыстарының хаттамаларын дайындауға және келісуге қатысу, оның ішінде кіріс деректерін жинау, ескертулерді үйлестіру және хаттамалардың уақтылы қол қойылуын қамтамасыз ету.
	

	
	Орталықтың құрылымдық бөлімшелерімен бірлесіп қаржылық есептерді дайындауға және келісуге уақтылы қатысу.
	

	
	GCIP-Kazakhstan жобасы бойынша қорытынды есепті дайындауда Жобаның Ұлттық координаторына жәрдемдесу, оның ішінде қажетті материалдарды жинау, жүйелеу, құрылымдау және талдамалық өңдеу.
	

	
	GCIP-Kazakhstan жобасын іске асырумен тікелей байланысты, жоба жұмыс жоспары шеңберіндегі өзге де тапсырмаларды Орталықтың және/немесе Жобаның Ұлттық координаторының тапсырмасы бойынша орындау.
	

	I–IX кезеңдер бойынша жалпы нәтижелер
	Есепті кезеңде атқарылған жұмыстар туралы есеп (орындалған жұмыстар актісі) ай сайын (кезең-кезеңімен) дайындалады.
	Ай сайын 



Тапсырыс берушінің көрсетілген қызметтерге қатысты ескертулері және/немесе қарсылықтары болған жағдайда, Орындаушы Тапсырыс берушінің талабын алған күннен бастап Тапсырыс берушімен келісілген мерзімдерде, бірақ 5 (бес) жұмыс күнінен кешіктірмей, аталған ескертулерді және/немесе қарсылықтарды жоюға міндетті.

Ескертпе:
1. Орындаушы осы техникалық тапсырманың талаптарына сәйкес дайындалған материалдардың сапасына жауапты болады. 
2.  Орындаушы Орталықтың Жасыл технологиялар департаменті директорының басшылығымен жұмыс істейді.
3. Орындаушы есептерді орыс тілінде (қажет болған жағдайда – мемлекеттік тілде) және ағылшын тілінде дайындайды.
4. Есеп электрондық нұсқада Microsoft Word, Excel, PowerPoint, Adobe, PDF және басқа да форматтарда ұсынылуы тиіс.

GCIP-Kazakhstan жобасының іс-шараларына қатысу үшін сапарға шығу қажет болған жағдайда, Орындаушы сапарға кемінде 1 апта қалғанда жоба командасын хабардар етеді. Сапар шығындары ақылы қызмет көрсету туралы шарттың талаптарына сәйкес өтеледі.


Негізгі шарттар:
1. Қазақстан Республикасының авторлық құқық (және сабақтас құқықтар) туралы заңнамасы мен нормативтік құқықтық актілерінің сақталуын қамтамасыз ету.
2. GCIP-Kazakhstan жобасы командасынан алынған құпия ақпаратты жария етпеу.
3. Стартап командасында қандай да бір коммерциялық мүдденің болмауы, сондай-ақ стартап командасының ресми мүшесі болмау немесе онымен бірлесіп жұмыс істемеу. 
4. GCIP-Kazakhstan акселераторына қатысатын бәсекелес жобалардың бизнесінің кез келген аспектісі бойынша GCIP-Kazakhstan қазыларының ешқайсысымен талқылау жүргізбеу.

